
MINUTI

Il-Minuti tal-Laqgħa Nru 32 li saret fl-14 ta’ Ottubru 2024 kienu konfermati.

DISKUSSJONI DWAR IL-VJOLENZA DOMESTIKA, IS-SITWAZZJONI PREŻENTI U X’TITJIB JISTA’ IKOMPLI JKUN HEMM SABIEX IKUNU EVITATI OMIĊIDJI U AKTAR REATI FIL-KONFRONT TAN-NISA – KONTINWAZZJONI

IĊ-CHAIRPERSON (Onor. Carmelo Abela): Waslet korrispondenza għand is-Segretarju tal-Kumitat li aktar ’il quddiem se tiġi ċirkolata magħkom. Infakkar biss li minħabba li l-korrispondenza waslet mingħand persuna li kienet preżenti fl-aħħar laqgħa u li kienet saret in camera, mhux se tkun identifikata l-identità tagħha. Issa nistgħu ngħaddu mill-ewwel għad-diskussjoni tal-lum. L-ewwel parti tad-diskussjoni se ssir fil-magħluq u mbagħad fit-tieni parti se jkollna mistiedna mil-Life Network Malta u dik il-parti se tkun pubblika. Però l-ewwel parti se tkun in camera bejn ix-xhieda li għandna u l-Membri tal-Kumitat. Għaldaqstant nitlob lis-Segretarju jindikalna jekk nistgħux insejħu lix-xhieda sabiex jidħlu quddiemna. Grazzi.

Id-diskussjoni tkompliet in camera. 

IĊ-CHAIRPERSON: Il-Kumitat se jirriżumi bit-tieni parti tal-laqgħa li se tkun imxandra fuq il-websajt tal-Parlament u fi stadju ulterjuri fuq l-istazzjon televiżiv tal-Parlament.  Magħna għandna r-rappreżentanti mil-Life Network Malta u ċjoè lil Dr Miriam Sciberras u s-Sinjura Christie Zammit Gellel. Qegħdin taraw ftit Membri għax minħabba li għaddejja s-seduta fil-Plenarja hemm xi Membri li se jitkellmu hemmhekk u allura kellhom jillargaw minn din il-laqgħa. Nitlobkom sabiex il-preżentazzjoni żżommuha mal-għaxar minuti ħalli nagħtu ċans lill-Membri jagħmlulkom il-mistoqsijiet u mbagħad tkunu tistgħu twieġbu u telaboraw fuq il-mistoqsijiet li jsirulkom. Grazzi. 

DR MIRIAM SCIBERRAS (Life Network Malta): Aħna xtaqna nikkumentaw minn żewġ aspetti għaliex bħala Fondazzjoni għandna l-unit tas-sapport u għandna l-unit tal-edukazzjoni. Il-unit tas-sapport, li huwa l-Lifeline, huwa helpline fejn iċemplu n-nisa. Miegħi llum hawn Christie Zammit Gellel li tieħu ħsieb dan il-unit. U Christie tista’ tagħtikom eżempji ta’ nisa li jċemplu minħabba każijiet ta’ vjolenza domestika. Kemm-il darba jkollna nisa  li jkunu għaddejjin minn vjolenza domestika u jibqgħu fiha għax is-sistema qiegħda tfallihom! Christie tkun tista’ tgħidilkom b’xi stejjer fejn is-sistema tkun falliethom. U ġieli minħabba fihom ukoll. 

Jien għamilt summary bil-loopholes li rajna aħna u li jsemmu l-vittmi li jkunu ħabbtu wiċċhom magħhom. Aħna l-iktar li jkollna huma nisa pregnant li jċemplu fuq il-helpline tagħna. Jiġifieri naraw nuqqas kbir fejn jidħlu nisa pregnant. Kellna diversi nisa fejn ir-raġel litteralment ikissrilhom il-mobile u jiġu għandna b’ta’ fuqhom senduqhom! Ġieli sal-underwear ikollna neħduhom jixtru għax ma jkollhom xejn! Ikollok oħrajn li jkunu qegħdin f’relazzjoni ma’ xi ħadd b’kulturi differenti u jiġu pereżempju, mhedda minn raġel Musulman, u li jekk ma tieħux it-tifla tagħmel abort joqtol lilha u lit-tifla minħabba l-unur! Ikollna dawn it-tip ta’ nies li jċemplulna. Hawn din il-problema fejn ikun hemm kulturi differenti u mixed marriages, li jirriżultaw fi vjolenza, u li ħafna drabi l-mara tibża’ tirrapporta għax taf li se tispiċċa ħażin. Din taf li kif tirrapporta trid tara fejn se tmur toqgħod!  

Kellna mara riċenti li ċemplet fuq il-helpline tagħna, madwar ħmistax ilu, mara Indjana, third country national, fejn ir-raġel li qiegħda miegħu beda jgħidilha li jew se joqtolha hu jew inkella jekk se tmur tfittex l-għajnuna, Identity Malta kienu se jibagħtuha lura pajjiżha u tispiċċa tmut bil-ġuħ! Qalilha either way tmut, so might as well toqgħod hawn u noqtlok jien! Mela din il-mara qiegħda tbati l-vjolenza domestika u ma tistax tiċċaqlaq! Forsi hawn min jgħid li dawn tort tagħhom għax ma jmorrux jagħmlu rapport imma jekk dawn jagħmlu rapport ... Għandna ħafna każijiet fejn minkejja li jsir ir-rapport jibqa’ ma titteħidx azzjoni. Christie nitolbok tagħti ftit stejjer fejn marru jirrapportaw u xorta ma sar xejn.

IĊ-CHAIRPERSON: Ovvjament se titkellmu fuq stejjer mingħajr ma ssemmu l-ismijiet. U jekk tistgħu tindikawlna - inti semmejt ħafna każijiet – xi statistika ta’ kemm jersqu għandkom ikun aħjar ħalli dawn il-ħafna nikkwantifikawhom xi ftit. Grazzi. 

IS-SINJURA CHRISTIE ZAMMIT GELLEL (Life Network Malta): Naħseb waħda mit-tfajliet li domna nsegwu ħafna u li damet ukoll sabiex ħarġet mill-vjolenza domestika kienet omm ta’ żewġ subien li kellhom 10 u 11-il sena, u li hi kienet reġgħet tqila. Meta dħalna aħna fil-każ din kellha 30 ġimgħa tqala. Sfortunatament bħala sitwazzjoni diġà ma kenux stabbli bħala koppja, u diġà kellhom il-problemi tagħhom, però peress li l-omm ma kenitx Maltija u ma kellhiex fejn tmur, qisu dejjem baqgħet ġo dik it-tip ta’ relazzjoni għax ma kellhiex biex tkampa u tfendi għal rasha b’żewġt itfal. Din reġgħet ħarġet tqila però it-tielet tarbija kienet il-breaking point ta’ dik ir-relazzjoni. U meta kellha 30 ġimgħa tqala aħna sirna nafu biha għax il-partner tagħha waddbilha l-affarijiet kollha tagħha barra wara li kellhom ġlieda. Hemmhekk fejn daħlu l-Pulizija għax ovvjament il-ġirien ċemplulhom minħabba li semgħu għajjat mhux normali. 

Fil-fatt kienet il-Pulizija li rnexxielha toħroġha barra mill-appartament tagħhom. Hi ma kellhiex dritt għalih għax l-appartament kien fuq isem ir-raġel, u allura kellha titlaq b’dak li waddbilha fit-triq! Il-Pulizija dak il-lejl ċemplu lilna u aħna konna qegħdin hemmhekk magħhom, però bħala home ħassejna - dak iż-żmien konna għadna m’aħniex 24 hour care - li jekk se neħduha fid-dar tagħna, aħna ma kellniex biżżejjed riżorsi biex ngħinuha b’dak li għandha bżonn, inkluż is-sapport emozzjonali li kellha bżonn.  B’hekk ħdimna ma’ homes oħra, u hemmhekk aħna konna ta’ għajnuna biex nipprovdu għat-tfal tagħha u anke għaliha minħabba li kienet tqila. U allura rajna li jkollha kollox in order, li tara t-tobba li hemm bżonn, eċċ. Imbagħad wara li daħlu l-Pulizija, għamlet ir-rapporti li kien hemm bżonn u kien hemm xi evidenza li nġabret. Imma wara li s-sitwazzjoni kkalmat dan ma baqax jiġri warajha. 

Kienu nvoluti wkoll is-CPS għax ovvjament it-tfal kienu għaddejjin minn trawmi għax mhux normali li tfal ta’ 10 u 11-il sena jitkeċċew mid-dar u jaraw lil ommhom f’dak l-istat. Aħna mbagħad ħadnieha ġewwa d-Dar Tgħanniqa ta’ Omm. Hemmhekk ġibnielha avukat biex tkun tista’ tiġġieled il-kawża l-Qorti, però sfortunatament, għalkemm kien hemm dawn ir-rapporti kollha, xorta waħda tilfet il-każ għax ġabet data ħażina! L-imħallef ta’ dakinhar bdiet tistaqsiha jekk hijiex ċerta mid-data imma l-klijenta, bit-trawma li għaddiet minnha, li kellha terġa’ tirrakkonta l-esperjenza kollha, sfortunatament qalet data ħażina u l-każ waqa’ kollu. U minn hemmhekk bażikament tilfet kollox u għamilna sentejn oħra għaddejjin niġġieldu fuq il-manteniment. Jiġifieri din telqet minn għandna u l-każ tagħha kien għadu mhux magħluq mill-Qorti. Għennieha biex issib xogħol u għenna lit-tfal tagħha biex jissettiljaw l-iskola għax li ma konniex aħna ma kien se jkollha lil ħadd! Jiġifieri in a way imnalla li tefagħha ’l barra għax kieku ma kienx ikollha l-kuraġġ tmur tagħmel rapport għax bdiet tibża’ li mhux se jkun hemm min jgħinha peress li ma kellha lil ħadd hawn Malta.  

Dr Sciberras semmiet l-emotional abuse, li ħafna minnu ma jidhirx u li mhux bilfors jiġi mill-partners. Pereżempju, waħda mill-ommijiet li kellna kienet emotionally abused minn ommha. It-toxic relationship ta’ bejniethom diġà kienet hemm qabel ma kellha t-tarbija. Imma meta l-omm saret taf li t-tifla tagħha tqila, din it-toxic relationship ħarġet ħafna iktar minn qatt qabel, u n-negative comments bdew isiru ħafna akbar. Aħna ħadnieha d-dar tagħna meta l-baby tagħha kellu erba’ xhur għax bdiet tipprova kemm jista’ jkun tibqa’ id-dar biex ma tbiddilx l-environment tagħha biex tkun tista’ tieħu l-iskema tal-Housing u ċjoè biex tieħu l-10% u tmur tgħix għal rasha. Allura baqgħet tipprova kemm jista’ jkun tgħix fid-dar ta’ ommha biex ma tmurx fil-kiri.  

Però kien hemm breaking point u min-naħa tal-prenatal clinic ċemplulna biex nieħdu lil din it-tfajla fid-dar tagħna għax kemm hi u kemm it-tarbija tagħha kienu in distress. It-tarbija kellha ħafna emotional distress u ħin kollu jibki għax he was brought up in instable environment, in a lot of shouting and screaming from his grandma. U din l-omm ma setgħetx tibqa’ tgħix ġo dik id-dar. Allura biex hi setgħet tagħmel dan il-perjodu tkompli ġġemma biex tkun tista’ tieħu l-post tagħha, aħna konna ta’ għajnuna għaliha ħalli tkun tista’ toħroġ mid-dar ta’ ommha u tkun tista’ tgħix, kemm hi u kemm il-baby tagħha, fit-trankwillità. Dawn mhumiex każijiet li aħna nisimgħu minnhom għax ġeneralment ħadd ma jmur jirrapporta. Is-soltu jgħidulhom morru ikru imma f’dan il-każ ma xtaqitx tmur tikri għax ma kellhiex biżżejjed flus u għax kienet se titlef il-post li xtaqet. 

DR MIRIAM SCIBERRAS: Aħna nixtiequ li jekk qed nitkellmu fuq vjolenza domestika ninkludu wkoll lin-nisa. U dan għaliex it-tarbija fil-ġuf qiegħda tiġi affettwata. Hemm studji li juru li meta l-mara tkun qiegħda tbati mill-vjolenza domestika dawn l-effetti jinħassu mit-tarbija fil-ġuf. Hawnhekk se nħallilkom xi papers biex tarawhom. Anke l-bikja tat-trabi tkun differenti għax ikunu disturbed. U t-trawma ddum ħafna ma toħroġ mit-tfal. Aħna nitkellmu biss mil-lat tal-mara imma l-mara tqila, minbarra li tbati għax hi tqila, tbati wkoll għax tkun abbużata. Mara tqila jekk tkun qed tgħix f’sitwazzjoni li mhijiex tajba, tqila u mhux tqila xorta se tiġi vjolentata, bil-konsegwenzi li ma tkunx protetta bħala mara tqila u t-tarbija fil-ġuf tagħha. Se nħallilkom dawn il-papers ukoll li fihom xi statistiċi fuq il-vjolenza domestika u fuq il-ħsara fit-tqala lit-tarbija fil-ġuf meta l-mara tkun għaddejja mill-vjolenza domestika. Forsi tiġi kwantifikata u nagħtu kas it-tarbija fil-ġuf.  

Aħna għandna wkoll il-unit tal-edukazzjoni. U hawnhekk konna ħadna grant ta’ €85,000 għax bdejna nimplimentaw programm ta’ integrated prevention. Illum nafu li dawn l-affarijiet kollha, il-vizzji, il-bullying, il-porn, il-vjolenza u l-aggressività kollha ssibhom ġeneralment marbutin waħda mal-oħra, ma’ tipi ta’ addictions.  Hawn Malta m’aħniex nagħmlu biżżejjed fuq integrated prevention. Li kieku t-tfal forsi tgħallmu aktar fuq vjolenza domestika u kellhom aktar programmi fuq human dignity, forsi llum mhux qed naraw dak li qed naraw illum. Aħna qegħdin naraw frott ta’ nuqqas ta’ tagħlim fuq dan is-suġġett. Veru jidher li huwa suġġett delikat, però b’ċertu tip ta’ programmi ... 

Aħna ħadna grant ta’ €85,000 u għamilnieha ma’ Poland u l-Lithuania fl-iskejjel tagħna. Parti minnha kienet ukoll li nagħmlu survey fuq il-youth profile. U hemm assoċjazzjoni diretta ma’ ħafna affarijiet, però l-iktar waħda li ħadd mhu qed jitkellem fuqha hija l-vjolenza fil-porn. Nafu li l-porn addiction huwa fatt u hija xi ħaġa li llum daħlet fid-djar tagħna. L-istudji juru li t-tfal jibdew jaraw il-porn mill-età ta’ 13-il sena u mhux jaraw stampi imma jaraw heavy porn. U fil-porn kullimkien il-mara hija depicted bħala the weaker partner u li huwa aċċettabbli li tintuża fil-porn. Dawn l-affarijiet, bħala kampanja ta’ edukazzjoni, il-vjolenza domestika mhux se nsolvuha bil-liġi biss imma jrid ikun hemm an integred approach. Bħalma lin-nisa tqal ma nistgħux nippruvaw ngħidu li aħna kontra l-abort jekk lill-mara tqila ma nagħtuhiex option oħra, l-istess hawnhekk. Hemm rapport intitolat “The porn impact awareness report” li juri l-impatt tal-pornografija u l-vjolenza domestika kemm huma directly related. Paragrafu partikolari jgħid hekk; 

“82% of porn contains physical violence and aggression, 48.7% contains verbal aggression, 40% of videos analysed on porn hub contains visible aggression and violence, 25% verbal aggression and yet another study suggests that 45.1% of porn hub videos and 35% of videos on x-rated videos depict violence and aggression. And as each of these studies agree women are almost always the target. Even by the lowest estimate, that still means that more than one in three of porn videos depict sexual violence and aggression. According to this study that analyse porn titles alone one of every eight titles suggested to first time users on porn site describe acts of sexual violence.”

Hawnhekk qed nitkellmu fuq a billion dollar industry immirata għaż-żgħażagħ tagħna u li qiegħda tpoġġi l-porn bħala xi ħaġa normali. Allura mbagħad dawn jekk mhumiex qed jieħdu edukazzjoni li tirribatti din l-aggressività li qiegħda tintuża fil-porn, li tista’ taffettwa r-relazzjoni tagħhom mat-tfajla jew mal-ġuvni tagħhom, se tħalli effetti katastrofiċi u se nibqgħu naraw dawn l-affarijiet. Qisna qegħdin nitfgħuha taħt it-tapit!  

According to a UK survey of over 22,000 adult women, 16% reported to having been forced or coerced to perform sex act that the other person has seen in porn. And this is the tip of the iceberg. Jiġifieri aħna bħala parti minn integrated prevention, meta nagħmlu dawn il-programmi għaż-żgħażagħ, nagħmluhom fis-secondary schools. Għandna team ta’ 5 full-time teachers gradwati li jagħmlu dawn il-programmi. U anke mis-survey jidher li l-youth profile Malti, iż-żagħżugħ Malti, mhuwiex differenti minn żgħażagħ oħra fl-Ewropa. U allura bħalma hemm dan il-bumbardament u l-użu ta’ pornografija fiż-żgħażagħ Ewropej, l-istess qed naraw fiż-żagħżugħ Malti. Dan qed juri l-effetti tiegħu u se naraw ħafna iktar vjolenza domestika unless we go to integrated prevention, including education. 

Ix-xjenza turik li l-moħħ tal-bniedem, - għal min studja l-connections tiegħu - meta jkun hemm addiction għandna area fil-moħħ li tiġi targeted. Allura meta tieħu high minn xi ħaġa, li tista’ tkun minn droga, alkoħol, porn, eċċ., jixgħelu ċerti areas tal-moħħ marbutin mal-addiction. U l-porn tixgħel l-istess area fil-moħħ, so it needs to be treated as an addiction. Hawnhekk se ngħaddilkom dawn il-papers li għandhom x’jaqsmu ma’ dawn l-affarijiet. U aħna lesti niġu darb’oħra biex nitkellmu fuqhom. 

In conclusion qegħdin nissuġġerixxu erba’ affarijiet; one investing in education and associated behavour in youth. Programmi ta’ integrated prevention, training and detection of domestic violence to the general population, fejn bniedem jagħraf li qed issir domestic violence u jkun kapaċi iktar jirrapporta. The protection of pregnant women bħala pregnant women, bħala mother and child. U protection of the child in the womb, li qiegħda tinstab vittma u ħadd mhu qed isemmiha għax m’għandhiex leħen! L-istudji kollha juru kemm in-nisa tqal huma vittmi ta’ vjolenza domestika. Fl-aħħarnett se nħallilkom dawn is-scientific articles ħalli tarawhom.  

IĊ-CHAIRPERSON: Grazzi ħafna. Nitolbok tgħaddihom lis-Segretarju tal-Kumitat ħalli jkun jista’ jqassamhom mal-Membri kollha. Issa nsejjaħ lill-Onor. Romilda Zarb.

ONOR. ROMILDA ZARB:  Sur President, minħabba li l-ħin huwa kontra tagħna u se jkolli nitlaq minn din il-laqgħa, se nagħmel il-kummenti tiegħi. L-ewwel nett nirringrazzjakom ta’ dawn l-istudji li se tissottomettu ħalli jkollna view aktar wiesa’ ta’ dan is-suġġett. Personalment dejjem kont nemmen, u iva rajt ċerti studji li juru dan id-distress li jkollha t-tarbija fil-ġuf, u għalhekk naħseb li huwa tajjeb li nibdew inkunu aktar voċiferi fuqha din il-biċċa ħalli naraw eżattament kif nistgħu nipproteġuhom. Wara kollox dak huwa l-iskop u ħadt pjaċir nisma’ hawnhekk li ħadtu grant ta’ €85,000 biex stajtu tagħmlu pjan ta’ programm ta’ prevenzjoni. B’hekk nibdew inwasslu aktar il-messaġġ u forsi nieħdu wkoll aġġornamenti biex inwasslu l-ħidma li qiegħda ssir f’dan ir-rigward.  

Nemmen li rridu kemm jista’ jkun nindirizzaw liż-żgħażagħ mill-bidu u qabel ma jimxu aktar ’il quddiem biex kemm jista’ jkun naslu aktar. Fl-aħħar tal-ġurnata din hija fażi fil-ħajja li nistgħu nieħdu ħsiebha billi nedukaw u fl-istess ħin nipprevjenu. Grazzi immens.

IĊ-CHAIRPERSON: Aktar kummenti? L-Onor. Graziella Attard Previ.

ONOR. GRAZIELLA ATTARD PREVI: L-ewwel nett grazzi tal-ħin tagħkom u ta’ din il-preżentazzjoni. Naħseb għamiltu highlight ta’ żewġ ċirkostanzi fejn l-iktar nies li m’għandhomx vuċi qegħdin ibatu. Naħseb li l-immigranti jew inkella n-nisa barranin li qed jiġu hawn Malta u li qed jispiċċaw vittmi tal-vjolenza domestika mhux qed ikollhom vuċi b’saħħitha biżżejjed biex jippreżentaw il-każijiet tagħhom. U forsi l-iktar li qed isibu għajnuna hija proprju mill-NGOs bħalkom aktar milli mis-sistemi li n-nisa Maltin għandhom aċċess għalihom. Qegħdin tħossuha din jew le? U filwaqt li t-tarbija fil-ġuf żgur m’għandhiex vuċi, żgur ukoll li mhux qiegħda tingħata daqstant importanza jew inkella kif ippreżentajtu intom, li aħna bħala n-nies li għandhom jagħtu aktar protezzjoni, din il-protezzjoni mhux qed tingħata? Jew inkella mhux qed tingħata biżżejjed importanza min-naħa ta’ min ikun għaddej minn din iċ-ċirkostanza?  

Xtaqt ukoll nagħmel mistoqsija; intom għedtu li jiġu diversi persuni għandkom bil-każijiet ta’ vjolenza domestika. Min-naħa tagħkom tivverifikaw li dik iċ-ċirkostanza hija tassew realtà? Hemm xi mod ta’ kif tagħmlu l-assessment tagħkom fuq dak il-każ li jiġi ppreżentat lilkom biex tivverifikaw jekk hux minnu jew le? U l-aħħar ħaġa li xtaqt nikkumenta hija fuq din tal-pornografija. Din hija realtà inkwetanti ħafna. Hija realtà li nħoss li filwaqt li l-aċċess għall-porn żdied ħafna, dan ġie exacerbated ukoll b’mod partikolari llum il-ġurnata permezz tat-teknoloġija, fejn illum kważi kważi it is available f’idejn iż-żgħażagħ permezz tal-ismart phones, tablets, internet, eċċ. It-teknoloġija llum għamlitha ħafna iktar faċli sabiex ikun hemm dan l-aċċess. X’qegħdin tipproponu lil hinn mill-kampanji edukattivi minn mindu t-tfal ikunu żgħar, ħalli b’xi mod inwaqqfu dan l-aċċess?

IĊ-CHAIRPERSON: Grazzi. L-Onor. Graziella Galea.

ONOR. GRAZIELLA GALEA: L-ewwel ħaġa nirringrazzjakom tal-preżentazzjonijiet tagħkom. Min-naħa tiegħi żewġ mistoqsijiet żgħar. L-ewwel waħda aċċenn fuq il-fatt li hemm tarbija fil-ġuf u li fil-verità ma tantx smajna x’tip ta’ protezzjoni - ħlief mingħandkom - qiegħda tingħata lil din it-tarbija. Smajna b’każijiet fejn mara tkun tqila u l-vjolenza xorta waħda tibqa’ għaddejja fuqha, u li din il-persuna partikolari ma tkunx sabet il-protezzjoni li kellha bżonn. U saħansitra baqgħet tgħix mal-persuna li allegatament għamlet l-abbuż fuqha. Ħa mmur għat-tieni mistoqsija.

Il-Membri ta’ dan il-Kumitat qegħdin f’sitwazzjoni, ma nafx kif naqbad nispjegaha, imma hawnhekk minkejja li smajna li hemm diversi realtajiet ta’ persuni li ġew abbużati u li ma ngħatawx il-protezzjoni, it-trattament u l-għajnuna li kien hemm bżonn, smajna wkoll li qed ikun hemm każijiet fejn ir-rapport ma jkunx daqshekk wieħed veritier, u jista’ jkun li l-mara tkun qiegħda tagħmel rapport li ma jkunx jirrifletti dak li ġara fil-verità. X’tip ta’ distinzjoni tagħmlu biex tkunu ċerti li fil-verità dan il-każ ikun wieħed ġenwin u li verament il-vjolenza tkun seħħet u li mhux neċessarjament huwa każ fejn jista’ jkun li l-mara tkun trid li jkollha kontroll fuq it-tfal u fuq ir-raġel tagħha? Qiegħda ngħid dan għaliex smajna li qed ikun hemm diversi każijiet li wara li jsir l-assessment qegħdin jitqiesu bħala każ ta’ vjolenza domestika, però fil-verità ma jkunux daqshekk gravi li jistħoqqilhom li jaqgħu taħt dik il-bracket.   

IĊ-CHAIRPERSON: Grazzi. Dr Sciberras.

DR MIRIAM SCIBERRAS: Fil-fatt f’wieħed mis-suġġerimenti semmejt ir-raġel ukoll. Jiġifieri kultant anke r-raġel jiġi abbużat. It-tnejn jista’ ikollhom tort imma r-riċerka turina li l-maġġoranza huma nisa. Jekk taqraw ir-rapport taraw li dawn l-affarijiet għedthom jien u li l-importanti hu li jkun hemm a child centered approach. Din narawha aħna. Jekk għandek koppja u f’daqqa waħda sseparaw, ġara li ġara u t-tfal f’daqqa waħda spiċċaw qishom ballun. Meta tittieħed id-deċiżjoni ma’ min se jmorru t-tfal ċerti affarijiet għandhom ikunu red flagged. 

Pereżempju, jekk il-mara telqet lir-raġel tagħha għax dan jabbuża mill-pornografija, – qed ngħidlek fuq każ li naf jiena – din m’għandhiex tkun red flagged? Għandu jkollu aċċess għal tifla żgħira meta hemm din ir-red flag ta’ pornografija?! Dak huwa kompitu tal-Qorti tal-Familja li tagħmel xogħolha u li jkollha testimonjanzi veritiera miż-żewġ naħat u tagħżel in the best interest of the child. Ċertament mhux se ngħidlek li żgur mara jew raġel hemmhekk. Però qed ikollna tfajliet li ma nafx kif nikkonvinċuhom biex jagħmlu rapport u mbagħad ma jeħduhomx bis-serjetà! Għandna diversi każijiet bħal dawn, fejn marru l-għassa u ma ħaduhomx bis-serjetà.  

IS-SINJURA CHRISTIE ZAMMIT GELLEL: Kellna omm li sfortunatament kien hemm l-abbuż ġod-dar tagħha. Biex ivverifikajna li dan huwa minnu tkellimna ma’ persuni oħra. Aħna NGO żgħira u ma nistgħux ngħidu li għandna r-riżorsi kollha biex nagħmlu ċertu xogħol. Min-naħa tagħna nkunu qegħdin nitkellmu mas-social workers tad- domestic violence, u nkunu diġà qegħdin nitkellmu mal-Pulizija biex naraw il-passi li għandna nieħdu għax ovvjament ma jkollniex kollox f’idejna. U allura dejjem naraw ma’ min għandu forsi iktar esperjenza f’ċerti oqsma. 

Però waħda mill-klijenti tagħna konna ilna madwar xahrejn naħdmu magħha biex tmur tagħmel rapport għax kien hemm both physical and emotional abuse magħha. Il-partner tagħha ġieli jkun very loving magħha u jkun hemm għaliha u mbagħad wara ġimagħtejn, meta jara li mhux se tmur tagħmillu rapport, jerġgħu jinqalgħu l-problemi kollha. Din għamilna kważi xahrejn naħdmu magħha - kienet 20 weeks pregnant - biex hi tkun tista’ tmur tagħmel rapport. Imbagħad wasalna l-għassa u sfortunatament il-pulizija li kien qed jeħdilha r-rapport qalilha imma inti żgur ċerta li se tagħmel dan ir-rapport?!  U x’ħin qalilha dik il-kelma din qabdet u telqet ‘il barra u m’għamlet xejn! U m’għadnix in contact magħha minn wara dakinhar u ma nafux x’sar minnha.

DR MIRIAM SCIBERRAS: Tippreferi tibqa’ fis-sitwazzjoni tal-vjolenza domestika għaliex taf li wara li tirrapporta iktar se taqla’ għax ma jkunx hemm mod kif se toħroġ mis-sitwazzjoni. Għandek perjodu ta’ żmien li qisu hemm vakum madwar il-mara li jkollha każ ġenwin ta’ domestic violence. Il-Pulizija żgur jagħtu każ u kull darba li ċempilna dejjem taw każ u għenuna. Jiġifieri jien żgur waħda milli ngħidha din. Anzi ngħid li huma overwhelmed bil-każi li qed ikollhom. Imbagħad ikollhom dawn in-nisa vulnerabbli, li jiena ngħid lanqas ikollhom self confidence biex imorru jagħmlu rapport, u meta inti ma jkollokx biżżejjed taħriġ li tara li dik il-mara li għandek quddiemek hija vulnerabbli,  li qiegħda ttemtem biex titkellem u li lanqas għandha saħħa titkellem, li toqgħod tistaqsiha jekk hijiex ċerta li trid tagħmel rapport … 

Jaħasra dak huwa nuqqas ta’ taħriġ, u allura din titwerwer u tgħidlek li kif se tmur id-dar se joqtolha! Tgħidlek jien se nagħmel rapport u l-pulizija qed jistaqsini jekk iniex żgura u mhux żgur li se jgħinuni, mela kif immur lura d-dar se nsibu jistennieni u naqlagħha! Qisu m’hemmx mod ta’ kif toħroġhom mis-sitwazzjoni kerha kif tkun. Issa jien qed nitkellem hekk biex forsi tinstab soluzzjoni. Il-pulizija għandu jkollhom dan it-tip ta’ taħriġ biex ikunu jafu kif jindirizzaw dawn is-sitwazzjonijiet ta’ nisa vulnerabbli. U dawn ikunu vulnerabbli ħafna u ma jkollhom self confidence ta’ xejn.  Mara msawwta m’għandhiex self confidence. Il-ħin kollu tħares lura ħa tara min hemm.

IĊ-CHAIRPERSON: Dr Sciberras, ma nafx tridx iżżid xi ħaġa fuq il-mistoqsijiet li sarulek.

DR MIRIAM SCIBERRAS: Għall-mistoqsija tiegħek Onorevoli, tista’ twaqqaf l-aċċess għall-pornografija? Ma tistax hux vera. Forsi qabel kont tmur tixtri magazine jew kien ikollok issiefer biex iġġib xi ħaġa miegħek imma llum sar aċċessibbli fid-djar tagħna, fil-kamra tas-sodda tagħhom, fuq il-mobiles, laptop u kullimkien. Għalhekk nemmen ħafna bil-kampanji ta’ integrated prevention. Aħna kull programm li nagħmlu obbligati li nagħmlu survey biex naraw naqra kif laqathom. Jien iktar ngħid li għandna bżonn kampanja ta’ integrated prevention fl-iskejjel sekondarji tagħna abbinata ma’ kampanja għall-kbar biex ikun hemm sensitization tad-domestic violence.  

Però żgur li fil-liġi għandu jkun hemm enfasi fuq il-mara tqila u fuq it-tarbija fil-ġuf għax dawn ħadd mhu qed jitkellem għalihom! It-trabi fil-ġuf qegħdin ibatu u qegħdin jiġu mġiegħla … Pereżempju vjolenza domestika fuq xi ħadd li għadu kif kellu negative related diagnosis u vjolenza domestika fuq il-prostituti. Pereżempju, ħadd mhu qed jitkellem fuq il-prostituti. Aħna kellna prostituta fejn dan ir-raġel sabbatha mal-ħajt u remielha kollox ‘il barra! X’se tagħmel din it-tfajla? Din għażlet li tkompli bit-tqala u allura waqfet mill-prostituzzjoni u ma baqgħetx tabbuża mid-droga. U llum qiegħda taħdem u għandha t-tarbija magħha. Il-prostituti ħadd mhu jipproteġihom meta dawn kuljum jesperjenzaw il-vjolenza domestika.

IĊ-CHAIRPERSON: L-Onor. Buttigieg.

ONOR. ALBERT BUTTIGIEG: Jien qed nistaqsi mistoqsija li staqsejt ħafna drabi hawnhekk u niskuża ruħi li qiegħed nirrepeti imma nixtieq nisma’ aktar fuqha. Il-fatt li ħafna drabi huwa l-perpetrator li jibqa’ fid-dar u l-vittma jkollha titlaq hi, x’inhi l-opinjoni tagħkom bħala NGO fuqha din? X’inhi l-opinjoni tiegħek fuq dan ix-xenarju?

IS-SINJURA CHRISTIE ZAMMIT GELLEL: Naħseb mill-klijenti li rajna u fejn id-dar forsi qiegħda fuq it-tnejn li huma, ġeneralment tispiċċa toħroġ il-mara mid-dar għax dik iġġibilha ħafna memorji koroh. Però ħafna minnhom jitilqu huma għax he has the controlling arm  u qisu min se jmur iġiegħlu joħroġ mid-dar! Min se jipproteġiha jekk hi se tibqa’ d-dar? Jekk il-vittma se tmur ġo shelter, hemmhekk se ssib 24 hours security. Għandek il-cameras, eċċ., so she feels much more safer when she is away from home.  

ONOR. ALBERT BUTTIIEG: Riċentement kellna każ il-Qorti fejn il-perpetrator kien imur wara l-bieb tax-shelter u kien joqgħod jgħajjar lill-vittma u kien anke ħebb għaliha! Jiġifieri x-shelters mhumiex daqshekk safe daqskemm taħsbu li huma.  

IS-SINJURA CHRISTIE ZAMMIT GELLEL: Ma rajthiex dik l-istorja imma x-shelters jippruvaw ħafna. Pereżempju d-dar tagħna ma nistgħux inżommu vittmi ta’ domestic violence għax id-dar tagħna qiegħda mat-triq. Jiġifieri meta jkollna każ ta’ DV aħna ma nistgħux neħduh ġod-dar tagħna għax bħala home nafu li d-dar tagħna mhijiex safe għal dawk is-sitwazzjonijiet. Però naħseb li tispiċċa titlaq il-mara għax ġod-dar tagħha ma tħosshiex aktar safe milli kieku qiegħda ġo home. Dik hija l-opinjoni tiegħi.

DR MIRIAM SCIBERRAS:  Tinsewx li dak il-ħin she triggers the flight or fight response u din tgħidlek li l-unika ħaġa li tista’ tagħmel hu li titlaq għax ma jkollhiex option.  

IĊ-CHAIRPERSON: Nirringrazzjakom tal-ħin tagħkom u tal-literature li se tħallulna. F’każ li jkun meħtieġ wieħed ikun jista’ jirreferi magħkom fuq issues oħrajn. Grazzi u l-lejl it-tajjeb lil kulħadd.    

Fil-5.15 p.m. il‑Kumitat aġġorna għal data li kellha tiġi komunikata aktar tard.

